
Pou Piblikasyon Imedyat: 14 mas 2013 

GOUVÈNÈ CUOMO ANONSE RANBOUSMAN FEDERAL POU VILAJ BRIGHTWATERS POU DEPANS AKÒZ 

SIPÈ-OURAGAN SANDY 

 

Gouvènè Cuomo Mande Plis Pase $100.000 Dola nan Fon ki Apwouve pou FEMA Pou Brightwaters pou 

Depans Netwayaj akòz Ouragan Sandy 

 

Jodi a, Gouvènè Andrew M. Cuomo te anonse Eta New York bay $118.954 dola pou Vilaj Brightwaters 

nan Konte Suffolk pou ranbousman depans Ti Vil la fè apre konsekans Sipè-Ouragan Sandy. Vilaj 

Brightwaters te gen pyebwa ak lòt vejetasyon ki domaje anpil, sa ki te kite apeprè 1.821 yad kib debri 

sou wout vilaj la ak sou pasaj yo. Vilaj la te reponn avèk yon melanj anplwaye vilaj la, ekipman ak kèk 

kontra deyò. Yo te itilize kontra yo pou netwayaj debri, ranmasaj pyebwa, fatra ak ranmasaj debri 

peyizaj ak mouvman debri nan zòn eliminasyon. 

 

Gouvènè Cuomo di konsa, “Konsekans Sandy te fè anpil dega nan chak kominote ki te nan trajektwa li 

epi Vilaj Brightwaters pa fèt eksepsyon. Vilaj la, tankou anpil lòt kominote ki afekte, te dwe aji vit pou 

ranmase debri ki te bloke pasaj yo epi ki te anpeche nenpòt mouvman toutolon wout li yo. Mwen 

kontan anpil poutèt mwen kapab retounen lajan sa a nan vilaj la epi poutèt mwen ede yo kontinye efò 

reparasyon jeneral yo.” 

 

Senatè Phil Boyle di konsa: “Mwen kontan paske yo debloke lajan FEMA pou Vilaj Brightwaters pou 

ranbousman depans pou netwayaj Sandy lakòz epi mwen di Gouvènè Cuomo mèsi pou aksyon rapid li 

nan afekte fon sa yo.  Mwen espere travay avèk FEMA ak Gouvènè a pou fasilite menm distribisyon fon 

an pou lòt kominote ki te frape di nan zòn nou an.” 

 

Manm Asanble Andrew Garbarino di konsa, "Nan yon moman lè minisipalite lokal yo ap batay pou 

ekilibre bidjè yo, mwen ta renmen di Gouvènè Cuomo mèsi poutèt li jwenn lajan ranbousman ki nesesè 

pou depans ki pa t prevwa Village Brightwaters te fè akòz Sipè-Ouragan Sandy.” 

 

Manm Komisyon Divizyon Sekirite Teritwa ak Sèvis Ijans, Jerome M. Hauer, di konsa, “Sipè-Ouragan 

Sandy te fòse tout kominote ki afekte yo pou reponn vit pou domaj li te lakòz yo, sitou bezwen pou 

retire gwo kantite debri. Fon ranbousman pou Asistans Piblik sa yo ap ede chak kominote afekte yo 

jwenn zafè fiskal yo ankò annòd. 

Lajan federal sa yo bay la se pati ranbousman k ap kontinye epi yo prevwa pou pidevan eta a pral 

administre ak peye pou minisipalite ki afekte yo. Minisipalite yo resevwa ranbousman an dapre plizyè 

kalite pwojè ki gen ladan konstwiksyon ak demolisyon, ranmasaj sab ak debri pyebwa, aktivasyon EOC, 

deplasman, enspeksyon, ak reparasyon ak restorasyon IT pou ijans epi pwogram Abri ak Enèji Debaz 

Pwovizwa (STEP). Eta a ap kontinye fè peman ranbousman sa yo lè FEMA afekte fon an.  

